
GOUVÈNÈ CUOMO ANONSE BIODEX MEDICAL SYSTEMS KONSTWI YON APARÈY POU MOUN KA 

DEPLASE KI GEN BREVÈ LI NAN STONY BROOK UNIVERSITY 

 

Konpayi New York la Jwenn yon Kontra Lisans ak SUNY Research Foundation 

 

Gouvènè Andrew M. Cuomo te anonse jodi a yon kontra lisans ant Research Foundation for SUNY ak 

Biodex Medical Systems pou Mobility Assist, yon aparèy ki te pran brevte nan Stony Brook University (SBU) 

ki pral ede moun ki gen pwoblèm pou yo kanpe oubyen chita vin pi endepandan nan deplasman yo. 

 

“Yon konpayi New York kap mete sou mache a yon nouvo pwodi ki fèt nan pwòp sistèm SUNY nou an se 

egzanp pafè kisa ajanda inovasyon eta nou an kapab reyalize,” te deklare Gouvènè Cuomo. “Pwofesè 

Purwar se yon anblèm kapital entelektyèl nan SUNY kote elèv ki gen anpil talan, pwofesè ak chèchè ap 

devlope lide modèn nan salklas ak laboratwa ki ka vin resous komèsyal epi stimile kwasans ekonomik. 

Genyen yon potansyèl san fwontyè sou kanpis SUNYan, epi nou vle kontinye espwate aktif sa pou 

konstwi nouvo biznis, atire envestisman prive epi kreye dyòb isit la menm nan Eta New York.” 

 

Mobility Assist, ki pral konstwi nan izin Biodex la nan Shirley, New York epi disponib pou malad nan lane 

2014, se yon envansyon brevte Anurag Purwar, yon chèchè ak pwofesè agreje jeni mekanik nan SBU. 

Aparèy la – ki sèvi kòm wòkè tou – pral vann bay terapis fizik ak reyadaptasyon ak tou bay sant lojman ki 

bay sèvis soutyen, lopital, ak mezon swen enfimye pou granmoun pou amelyore deplasman pasyan ak 

rezidan yo. 

 

LYEN FOTO: Michael Geronimo, 90 lane, yon WWII Veteran (US Navy) ak rezidan Long Island State 

Veterans Home, eseye nouvo aparèy pou ede moun deplase Pwofesè Purwar la.  

 

“Mobility Assist Doktè Purwar la se tou dènye envansyon revolisyonè yo imajine sou yon kanpis SUNY, 

akbay yo espas yo genyen pou devlope atravè sipò youn nan pwogram Research Foundation nou yo, eki 

alafen ap vann sou mache a atravè youn nan patenarya piblik-prive SUNY yo,” te deklare Rektè SUNY an, 

Nancy L. Zimpher. “Kontra sa senbolize fòs SUNY. Konpliman pou Doktè Purwar epi gwo mèsi pou sila yo 

nan SBU, RF la, ak Biodex ki te ede nan reyalizasyon sa.” 

 

“Reyisit tranzisyon teknoloji sa ki soti nan laboratwa pou ale sou mache a se rezilta rechèch spesyalize, 

kolaborasyon endistri-inivèsite, ak pwogram finansman kreyatif ki ankouraje rechèch pwofesè epi sipòte 

inovasyon,” te deklare Doktè Tim Killeen, prezidan RFak vis rektè SUNY pou rechèch. “Envestisman nan 

teknoloji SUNY dènye kri kontinye ap ponpe biznis ak dyòb pou New York epi nan benefis sitwayen li yo.” 

 

Prezidan Stony Brook lan, Samuel L. Stanley Jr., M.D., te di konsa, “Lide Anurag a te kreye Mobility 

Assist, yon solisyon li konstwi nan laboratwa li nan tèt ansanm ak Long Island State Veterans Home lan 

sou kanpis Stony Brook la. Ak èd Stony Brook Research Office ak SUNY Research Foundation, pwodi 

enpòtan sa komèsyalize rapid. Mwen santi m ankouraje pou m wè li te pase byen vit atravè pwosesis 

patant la, paske se yon envansyon ki pral sèvi yon gwo pati nan popilasyon an ki pral kapab deplase pi 

fasilman.” 

 

Lide Doktè Purwa a te kòmanse ak yon defi yon zanmi te ba li, Doktè Hari B. Pillai, ki pa te gen fòs pou 

leve soti nan yon chèz pou kont li pou l itilize wòkè li. Doktè Purwar te rekonèt èd ak sipò zanmi li epi 

laboratwa li a te tou dabò eseye rezoud pwoblèm li a.  

 

“Se grasa pasyans ak kontribisyon Doktè Pillai nou te kapab ale atravè egzèsis sa,” li te deklare. “Mwen 

ta renmen tou rekonèt gwo travay ansyen elèv diplome mwen Thomas Galeotafiore, ki se tou yon 

envantè ki travay ak mwen sou youn nan de brevè ki asosye ak aparèy sa, eki te rapidman kreye yon 

premye aparèy. Mwen gen yon chans estraòdinè dèske mwen te travay sou konsepsyon yon aparèy, ki 

gen anpil posiblite pou l transfòme lavi moun ki pa kapab leve soti nan yon pozisyon chita.” 

 

De pwogram RF te ede nan kreyasyon Mobility Assist. Nan lane 2012, Doktè Purwar te resevwa yon 

sibvansyon $50.000 nan SUNY Technology Accelerator Fund (TAF) pou kreye modèl aparèy la, epi te 

jwenn yon konpleman $30.000 pwogram  New York State Strategic Partnership for Industrial Resurgence 

(SPIR) lan kòm sipò, ak Center for Biotechnology and Biodex.  

 

Ak  lajan sa yo, Doktè Purwar ak ekip li a nan SBU te travay ak Biodex pou mennen yon egzamen strikti 

fonksyon teknik yo epi ranmase reyaksyon kliyan atravè esè li fè ak konsepsyon orijinal la nan twa sant 

sante. Terapis fizik, terapis reyadaptasyon, ak malad te pataje lide yo pandan tout pwosesis la pou 

idantifye fason Mobility Assist ta ka pi konfòtab ak itil pou itilizatè li yo.  

 

“Kliyan ki pral itilize Mobility Assist reprezante yon mache kap gwosi, epi Biodex deja ap vann lòt aparèy 

pou moun ki deplase ak difikilte,” te deklare Ed Behan, vis prezidan devlopman mache konpayi a. “Se 

yon bèl pwogresyon pou sèten nan pwodi yo ki te deja egziste nan zòn nou an.”  

